
“IMAN TERAS KEHIDUPAN MUSLIM”

Sidang Jumaat yang dirahmati Allah

Marilah kita sama-sama mempertingkatkan ketaqwaan kepada Allah
SW.T. dengan sedaya upaya mengerjakan segala perintahNya dan
meninggalkan segala laranganNya. Mudah mudahan kita tergolong dalam

golongan orang-orang yang muttaqin.

Pada hari yang mulia ini marilah kita mendengar dan menghayati

khutbah yang bertajuk : "Iman Teras Kehidupan Muslim”.

Permasalahan iman merupakan permasalah pokok dalam kehidupan
seorang muslim, kerana iman merupakan penentu nasib seseorang di dunia
atau di akhirat. Bahkan kebaikan dunia dan akhirat bersandar kepada iman
yang sebenar. Dengan iman seseorang akan mendapat keselamatan dan
kebahgiaan hidup di dunia dan di akhirat . Dengan iman seorang akan
mendapat pahala yang besar dari Allah S.W.T. yang menjadi sebab

seseorang itu masuk syurga dan selamat dari masuk neraka.
Sidang Jumaat yang berbahagia

Iman bukanlah sekadar keyakinan di hati semata-mata. la juga bukan
sekadar ucapan lisan. Tetapi iman yang hakiki (sebenarnya) ialah iman yang
merangkumi keyakinan dalam hati, ucapan dengan lisan dan dizahirkan
dengan amalan-amalan anggota. Ketiga-tiga ini mesti wujud dan saling

berkaitan dengan erat antara satu sama lain.

Selain itu kita perlu ingat bahawa iman itu akan mengalami penurunan
dan peningkatan. Iman akan sentiasa bertambah dan meningkat dengan
sebab melakukan amalan ketaatan kepada Allah SWT., setiap kali seseorang

melakukan ketaatan maka bertambah dan meningkatlah imannya. Dan iman

akan menurun dan berkurang dengan sebab kemaksiatan yang dilakukan,
setiap kali melakukan maksiat akan berkurang dan menurunlah imannya

sehinga ketahap kekufuran.

Firman Allah S.W.T. dalam surah al-Anfal ayat 2:

“‘Sesungguhnya orang-orang yang beriman itu (yang sempurna
imannya) ialah mereka yang apabila disebut nama Allah (dan sifat-sifatnya)
gementarlah hati mereka; dan apabila dibacakan kepada mereka ayat-

ayatNya, menjadikan mereka bertambah iman, dan kepada Tuhan mereka

Jjualah mereka berserah’.
Sidang Jumaat yang dirahmati Allah

Sesungguhnya iman itu adalah perkara yang amat penting dalam
kehidupan manusia bagi mencapai keselamatan dan kebahagiaan di dunia
dan di akhirat. Oleh itu iman yang sebenar akan melahirkan kesan yang

mendalam dalam kehidupan manusia. Antaranya ialah:

1. Iman melahirkan rasa ketenangan dan keberkatan dalam hidup

seseorang, orang yang beriman akan sentiasa merasai bahawa



dirinya adalah hamba Allah yang menciptanya semata-mata untuk

mengabdikan diri kepada khalignya.

Firman Allah S.W.T. dalam surah al-Ra’d ayat 28:

"Orang-orang yang beriman dan tenang tenteram hatl mereka

dengan zikrullah". Ketahuilah dengan "zikrullah" itu, tenang

tenteramlah hati manusia.

. Iman yang mendalam akan mendorong seseorang melakukan
amalan-amalan yang baik yang diredhai Allah SWT. dan

meninggalkan segala laranganNya.

. Iman sebenar melahirkan sifat ihsan dan murogobah. Ilaitu
seseorang yang beriman akan merasai bahawa Allah S.W.T.
Sentiasa bersama-samanya dan melihat segala perbuatannya

dimana jua ia berada.

Hadis daripada Ubadah Bin As-Somit bahawa Rasulullah S.A.W.

bersabda yang bermaksud:

‘Iman seorang yang paling utama ialah dia menyedari bahawa
Allah sentiasa bersama-sama dimana jua” .
(Riwayat Al-Baihaqi)

4. Iman yang sempurna akan mengerat dan meneguhkan ikatan

ukhuwah (persaudaraan) dikalangan ummah.

Firman Allah S.W.T. dalam surah al-Anfal ayat 63 :

‘Dan (Dia lah) yang menyatu-padukan di antara hati mereka

(vang beriman itu). kalaulah engkau belanjakan segala (harta benda)

yang ada di bumi, nescaya engkau tidak dapat juga menyatu-

padukan di antara hati mereka, akan tetapi Allah telah menyatu-

padukan di antara (hati) mereka. Sesungguhnya ia Maha Kuasa, lagi

Maha Bijaksana”’.
Sidang Jumaat yang berbahagia,

Sebagaimana yang dijelaskan bahawa iman boleh runtuh dan rosak
pada diri seseorang dengan sebab perkara maksiat dan kemungkaran yang
dilakukan. Ulama’ ada menyebut beberapa perkara yang boleh merosak dan

membatalkan iman. Diantaranya adalah ;
1. Mensyirikkan Allah S.W.T.

Firman Allah S.W.T. dalam surah Lugman ayat 13:

‘Dan (ingatlah) ketika Lugman berkata kepada anaknya, semasa ia

)

memberi nasihat kepadanya:” Wahai anak kesayanganku, janganlah Engkau

mempersekutukan Allah (dengan sesuatu Yang lain), Sesungguhnya

perbuatan syirik itu adalah satu kezaliman Yang besar”".

2,

Meragui ketulenan al-Quran.

. Menafikan Muhammad SAW. sebagai nabi terakhir.

Menolak sunnah Rasul sebagai salah satu sumber hukum syarak.

Meyakini dan mempercayai bahawa Allah S.W.T. beanggota seperti
makhluk.

Sidang Jumaat yang dirahmati Allah,

1.

Kita hendaklah meningkatkan ilmu agidah mengikut aliran Ahli Sunnah

Wal Jamaah.

. Iman kita hendaklah disuburkan dengan amalam-amalan soleh dan

dijaga agar tidak rosak.

. Kita hendaklah berhati-hati dalam menerima dan mengamalkan satu-

satu ajaran tarikat dengan merujuk kepada pihak-pihak berkuasa
agama bagi memastikan kesahihan ajaran tersebut. Dan mengelakkan

daripada terlibat dengan ajaran sesat.

‘Sesungguhnya Allah tidak akan mengampunkan dosa Syirik
mempersekutukanNya (dengan sesuatu apajua), dan akan mengampunkan
dosa yang lain dari itu bagi sesiapa yang dikehendakiNya (menurut aturan
syariatNya). dan sesiapa yang mempersekutukan Allah (dengan sesuatu

yang lain), maka sesungguhnya ia telah melakukan dosa yang besar”.

(Surah An-Nisa’: 48)

